
Innovatsion texnologik topshiriqlar asosida bo‘lajak boshlang‘ich ta’lim 
o‘qituvchilarining kreativ fikrlashini rivojlantirish mazmuni 

G’iyosiddinova Mahmuda Alisher qizi 
QDU o’qituvchi. 

giyosiddinovamahmuda@gmail.com  +998912013395 
Annatatsiya: Innovatsion texnologik topshiriqlar bo'lajak boshlang'ich 

o'qituvchilarining kreativ fikrlashini rivojlantirishda muhim rol o'ynaydi, 
chunki ular talabalarni mustaqil va ijodiy yechimlar izlashga undaydi, shaxsni 
takomillashtirish va ijodiy fikrlashni rivojlantirishga yo'naltiradi. Bu 
jarayonda innovatsion ta'lim usullari, masalan, zamonaviy sharoitdan 
foydalanish va talabalarni har bir imkoniyatdan foydalanishga o'rgatish 
muhim sanaladi.  

Kalit so’zlar: Kreativ, texnologiya, metodika, pedagogik tadqiqotlar, 
innovatsion texnologiya, yangilik, kompetensiya, topshiriq. 

Аннотация: Инновационные технологические задачи играют 
важную роль в развитии творческого мышления будущих учителей 
начальных классов, поскольку побуждают учащихся к поиску 
самостоятельных и творческих решений, направляют развитие 
личности и творческого мышления. В этом процессе важными 
считаются инновационные методы обучения, такие как использование 
современных условий и обучение студентов использовать каждую 
возможность. 

Ключевые слова: Творческий, технология, методология, 
педагогическое исследование, инновационная технология, инновация, 
компетенция, задача. 

Annotation: Innovative technological tasks play an important role in the 
development of creative thinking of future elementary teachers, because they 
encourage students to search for independent and creative solutions, guide the 
development of personality and creative thinking. In this process, innovative 
educational methods, such as using modern conditions and teaching students to 
use every opportunity, are considered important. 

Key words: Creative, technology, methodology, pedagogical research, 
innovative technology, innovation, competence, task. 
          Pedagogik kadrlarni tayyorlashda kreativ fikrlashni shakllantirish 
innovatsion texnologik topshiriqlardan samarali foydalanishni taqozo etadi. 
Bunday yondashuv, avvalo, kasbiy faoliyatda mustaqil qaror qabul qila 
oladigan, ijodkorlikka moyil, muammoli vaziyatlarga kompleks yondasha 
biladigan yuqori malakali mutaxassislarni tayyorlash zaruratidan kelib 
chiqadi. Shu sababli, o‘quv jarayonining mazmuniy asosini tashkil etuvchi 

dasturlar ham zamonaviy pedagogik talablarga javob beruvchi innovatsion 
texnologik topshiriqlar asosida ishlab chiqilishi lozim. 
B.B. Ma’murovning fikricha, kasbiy-pedagogik ta’limda bunday topshiriqlarni 
joriy etish uchun muayyan pedagogik shart-sharoitlar majmuini yaratish 
zarur. [60; 10-11-b.] U ushbu sharoitlarni quyidagicha tasniflaydi: 
- Axborot sharoitlari – o‘quv mazmuniga qo‘yiladigan zamonaviy talablar; 
- Shaxsga oid sharoitlar – ta’lim jarayonida ishtirok etuvchi subyektlarning 
faol hamkorligi, demokratik muloqot va o‘zaro ishonch muhitini 
shakllantirishga yo‘naltirilgan talablar; 
- Texnologik sharoitlar – ta’lim-tarbiya jarayonini tashkil etishdagi uslub va 
vositalarni tanlash, innovatsion faoliyat turlari, treninglar va ilg‘or metodik 
yondashuvlar bilan bog‘liq talablar majmuasi. 
Bo‘lajak boshlang‘ich ta’lim o‘qituvchilarining innovatsion texnologik 
topshiriqlar asosida  kreativ fikrlashini rivоjlаntirishning рedаgоgik-
рsixоlоgik shаrt-shаrоitlаrini belgilab oldik. 
Bo‘lajak boshlang‘ich sinf o‘qituvchilarida kreativ fikrlashni rivojlantirishda 
innovatsion texnologik topshiriqlarning samaradorligini ta’minlash, avvalo, 
o‘quv jarayonining puxta tashkillashtirilganligi va psixologik qulay muhit 
bilan chambarchas bog‘liqdir. Bu jarayonda pedagogik va psixologik jihatdan 
asoslangan shart-sharoitlarni yaratish muhim ahamiyat kasb etadi. Pedagogik 
jihatdan qaralganda, ta’lim mazmuni va shakllarini zamon talablari asosida 
yangilash, kreativ fikrlashga yo‘naltirilgan topshiriqlarni o‘quv jarayoniga 
kiritish muhim hisoblanadi.  
Asosiy tashkiliy-pedagogik jihatlar quyidagilardan iborat: 
1. O‘quv rejalarini moslashtirish orqali ijodiy faoliyatni qo‘llab-

quvvatlaydigan, innovatsion yondashuvlarga asoslangan o‘quv 
dasturlarini ishlab chiqish zarur bo‘ladi. 

2. Interaktiv o‘quv faoliyatini tashkil etish – seminar, trening, loyiha va 
guruhli ishlar orqali talabalarni erkin fikrlashga jalb etish imkonini beradi. 

3. Texnologik ta’lim muhitini shakllantirish – zamonaviy axborot-
kommunikatsiya vositalaridan foydalanish orqali talabalarning mustaqil 
izlanish faoliyatini rag‘batlantiradi. 

4. Innovatsion pedagogik texnologiyalarni joriy etish, xususan, muammoli 
o‘qitish (PBL), dizayn fikrlash (design thinking), tanqidiy va loyiha 
asosidagi yondashuvlar ijodiy tafakkurni faollashtirishga xizmat qiladi. 

5. Pedagoglarning metodik tayyorgarligi yuqori bo‘lishi, ya’ni ular 
zamonaviy topshiriqlarni ishlab chiqish, ularni qo‘llash va baholashga doir 
bilim va ko‘nikmaga ega bo‘lishi lozim. 

6. Hamkorlikka asoslangan o‘quv muhiti – talabalar o‘rtasida erkin 
muloqot, guruhiy fikrlash va qaror qabul qilish madaniyatini shakllantirish 
orqali ijodiylikni qo‘llab-quvvatlaydi. 

7. O‘quv jarayonini monitoring qilish – kreativ fikrlash rivojini tizimli 
kuzatish va tahlil qilish orqali mavjud muammolar aniqlanadi va ularni 
bartaraf etish mexanizmlari ishlab chiqiladi. 

Shuningdek, bu jarayonda psixologik shart-sharoitlarning ham o‘rni 
beqiyosdir. Kreativ tafakkur insonning ichki faolligi, mustaqil qaror qabul 
qilish qobiliyati, yangicha fikr yuritish va noan’anaviy yondashuvlarga 
tayyorligi bilan uzviy bog‘liq bo‘lgan psixik faoliyat shaklidir. Qulay psixologik 
muhit yaratish, eng avvalo, shaxsiy erkinlik, o‘zini namoyon qilish imkoniyati, 
ijobiy emotsional holatni saqlash, ichki motivatsiyani rag‘batlantirish va 
xavfsiz psixologik atmosferani shakllantirishni talab qiladi. Shuningdek, 
talabaga nisbatan individual yondashuv, empatiya, o‘ziga ishonch hissini 
oshirish ham ijodiy fikrlashning psixologik asosi hisoblanadi. 

Kreativ fikrlashni rivojlantirish shunchaki bilim va ko‘nikmalarni 
egallash bilan cheklanib qolmay, balki shaxsning psixologik jihatdan erkin, 
mustaqil va yangicha fikrlashga tayyor bo‘lishini ham talab etadi. Shu nuqtai 
nazardan, bo‘lajak boshlang‘ich ta’lim o‘qituvchilarida ijodiy tafakkurni 
rivojlantirishda psixologik omillar muhim rol o‘ynaydi. 

